
               TAREA DE LLINGUA 

SELMANA del 8 al 12 de xunu 

                         SAN XUAN 
La Foguera de San Xuan ye una fiesta d'orixe paganu que coincide 
col solsticiu de branu, tratábase de cellebrar el fenómenu 
astronómicu pa da-y "fuercial al Sol", ya que apartir d'esos díes diben 
siendo menos les hores de lluz.  
Tamién tratábase d'allonxar los malos augurios cola quema de coses 
vieyes. 
 Cola llegada del cristianismu púnxose'l nome de San Xuan Bautista 
pa llograr un acercamiento a les cultures paganes. 
 
Anguañu ye una fiesta mui popular tol Mundiu anque ye d'orixe 
européu y cellebrase'l   24  de  xunu. 
 
N'Asturies hai gran bayura de ritos rellacionaos con esta folixa: 
arriendes de la foguerona, alrodiu la que se bailla la danza prima en 
sen contrariu a les guyes del reló (escontra'l pasáu), y que tien de 
saltase perriba un númberu impar de vegaes (cuandu te más amatá, 
claro), l'enrame la fonte pa les xanes, con rames, cuayada (pa que 
coman los xaninos, pues les xanes nun tienen lleche y en casu de 
nun tener cuayada recurrirán a cambiar el so fiu por un humanu), una 
guya (pa que la xana cosa col so filu d'oru) y un tortu, pa que coma. 
El poner el ramín de trebol nel balcón la namorada ("al coyer el 
trébole los mios amores van" diz el canciu) Coyer la Flor del Agua, el 
primer agua d'esi riscar, que xeneralmente se coyía de la rosada, nos 
praos. Intentar aldovinar el futuru con clara de güevu . 
Recoyer plantes melecinales y/o máxiques que tienen en San Xuan 
más poder. Y por supuesto, compartir la nueche colos cientos de 
seres mitolóxicos que pueblen Asturies y qu'esti día anden sueltos y 
con más gana xaréu que nunca. 
 
 
De xuru qu´esti añu vamos tener un poco difícil facer delles coses  
típiques de la nueche de San Xuan 
 
 
 
 



La Tradición Na Zona De Llanes: La H.OGUERA 

             
 
La h.oguera ye un arbolón d'ocalitu o pláganu, que llega a alcanzar 
los 40 metros d’altura y pasar más d'una tonelada de pesu. Llántase 
na plaza del pueblu nos díes de fiesta. y suel quedar ehí hasta’l añu 
siguiente, nel que se cambia por otru, al contrario que n'otres zones 
d'Asturies onde la h.oguera quémase. 
 

                            
 
Plántanla los mozos del pueblu que deben axuntase toos a una pa 
plantar el tueru, que primero foi peláu, mientres el restu de los 
habitantes del pueblu síguenlos en procesion. Tres facer un furacu 
en suelu y gracies a los gritos del voceru que s’encarga de dirixir les 
maniobres, entama una operación que pue llevar tola tarde. Pa 
llevantalu son necesaries tres cuerdes: una val de guía y les otres 
dos reciben el nome de vientos. Al rodiu la h.oguera cántase y 
baillase tou esi día. 
 
 
Ye dificil dicir cuándo entamó esta costume. En tou casu, el so orixe 
paez xuníu al respetu ya identificación cola naturaleza. 
 

http://llinguanelaula.blogspot.com.es/2013/11/los-arboles-dasturies.html#more
http://llinguanelaula.blogspot.com.es/2013/11/los-arboles-dasturies.html#more


                                      
 
Esiste una cierta rivalidá ente les distintes poblaciones por ver quien 
consigue plantar l’árbol más grande. Eso demuestra qué bandu o 
comisión de fiestes preparó más les celebracione d’esi añu.  
 
N'asturianu, esiste la hache aspirada, una grafía dialectal del oriente 
d'Asturies que se representa por un signu de puntuación embaxo de 
la lletra H 
 
Xuegos:  ¿Atréveste col roscu?   
https://es.educaplay.com/recursos-educativos/2817383-
oxetos_cotidianos.html 
 
¿Alcuérdeste de les partes del horru? Vamos comprobalo 
https://es.educaplay.com/recursos-educativos/588631-
partes_horru.html 
 
Pa los que-yos presta lleer. Nesta páxina teneis dellos llibros 
n´asturianu. Tán al final del too. 
 
http://www.digital.pintar-pintar.com/bookcase/combj 
 
Pa mandar los trabayos, pues facelo a través del mio corréu 
ellectrónicu. Por favor identifícate col to nome y cursu. 

 

Profesor de llingua : luzdivingg@educastur.org      

¡Esto ye too, escolinos y escolines ! que tengais bones vaciones.  
Agora podeis folgar, pasalo en grande y facer dalguna llectura… 

Un candial saludu  y munches gracies. Foi un placer. 
Ta llueguín. 

